PROVINTZIA de ARISTANIS

Setore Ambiente e Atividades Produtivas
Servitziu suportu a su sistema produtivu, educatzione ambientale e isvilupu sustenibile

Aristanis, 21 de su mese de argiolas de su 2020
AVISU
Esamenes pro pigare s’atestadu de idoneidade professionale pro faghere su trasportadore de
mercantzia pro contu de ateros e autotrasportu de persones. Prima sessione 2020.

Cun detérmina dirigentziale n“ 857 de su 21/07/2020 ant detzididu sa prima sessione de is esamines pro su
reconnoschimentu de s’idoneidade professionale pro faghere s’atividade de trasportu pro contu de ateros
de mercantzia e su trasportu de biagiadores, pro s’annu 2020, cunforma a cantu istabilidu in su Regulamentu
chi at aprovadu s’Amministradore Istrardinariu cun delibera n.57 de su 06/06/2019 chi s’aunit apare a custu
avisu, ponende in pratica s’art. 105, c. 3, lit. G) de su D.Lgs de su 31 de martzu de su 1998, n. 112, s’art. 68 de
sa L.R. 12/06/2006 n. 9 e su D.Lgs 395/2000.

A chie est interessadu a pigare s’atestadu de subra, depet intregare rechesta, fata a paperi cun bullu
indiritzada a sa Provintzia de Aristanis— Setore Ambiente e Atividades Produtivas — Servitziu suportu a su
sistema produtivu, educatzione ambientale e isvilupu sustenibile, 09170 ARISTANIS. Sa rechesta si podet
mandare a racumandada cun retzida o intregare de persone in is ufitzios de sa Provintzia in sa bia de Carboni
— | pranu - ufitziu protocollo o mandare a manera telematica cun PEC a s’indiritzu
provincia.oristano@cert.legalmail.it

Sa rechesta tocat de dda compilare segundu a s’ischema aprontadu, chi est a disponimentu in su giassu
istitutzionale www.provincia.or.it o in s’ufitziu incarrigadu, prenende totu is boghes. Non si at a ténnere
contu de is rechestas chi non sunt cumpretas o chi non sunt firmadas o cando non ddoe sunt is documentos
chi nche bolent. Is rechisidos pro otennere s’"ammissione a s’esamene tocat de ddos ténnere a sa data de
intregu de sa rechesta.

S’Ufitziu de cumpeténtzia s’at a incurare de publicare in su giassu istitutzionale de s’Ente a s’indiritzu
www.provincia.or.it., s’elencu de is candidados a sa prova de esamene, de sa sede, de sa data e de s’ora de
inghitzu de is esamenes, a su mancu 15 dies prima de cussu fissadu pro sa prova, in ue is partetzipantes ant
a depere andare frunidos de uno de is documentos de identidade balidu chi s’Istadu reconnoschet.

Sa Provintzia non si pigat responsabilidade peruna acontessende de pérdere is rechestas cando dipendende
un’inditu male fatu de su recapitu o sinuncas pro comunicatzione non fata o fata a tardu, pro non funtzionare
sa posta eletronica e/o pro magangiamentos in sa trasmissione telematica, pro faddinas postales o pro neghe
de ateros, de sa sorte o de fortza majore.

Is cuesitos chi s’ant a ponnere a s’esamene, chi at aprontadu su Ministeru de is Trasportos, sunt publicados
in su giassu de su Ministeru etotu.

Sa die urtima pro intregare is rechestas de ammissione a is esamenes est lunis 31 de austu de su 2020.
Comente a data de trasmissione at a balere su timbru postale o su timbru in intrada de s’ufitziu protocollu
de sa Provintzia.

Custu avisu s’at a publicare in s’albu pretoriu e in su giassu istitutzionale de sa Provintzia www.provincia.or.it.
Copia de custu etotu s’at a mandare a s’"U.M.C. de Aristanis.

Is maneras pro pigare parte a s’esamene sunt remonadas a craru in su Regulamentu a disponimentu in su
giassu www.provincia.or.it.

Pro cale si siat informatzione tocat a s’inderetare a s’Ufitziu Suportu a su sistema produtivu, educatzione
ambientale e isvilupu sostenibile — Respo. Protzedimentu rag.ra Maria Luisa Melis - tel. 0783 7931.

